
ABSTRACT 

 

 

The main purpose of this study was to investigate the condition of thermal comfort in the 
lobby of the Faculty of Mechanical Engineering and the Faculty of Engineering and 
Technology will compare with the Malaysian Standard MS 1525: 2014 and ASHRAE 
55.Variables involved are personal variables of the dress and activities and environment 
variables the mean radiant temperature, average temperature, air humidity and air speed. 
Physical measurements were carried out by residents and non-residents of the state. The 
questionnaire was also conducted during the measurement in the presence of building 
occupants to determine the level of thermal comfort of the building occupants questionnaire. 
The measurement results will also be broken down into several parts, namely the analysis of 
objective measurement, subjective measurements analysis and linear regression between 
objective measurement and subjective measurements. The analysis of this study, including 
expectations Average Vote "Predicted Mean Vote" (PMV) and the percentage of dissatisfied 
expected "Predicted Percentage of Dissatisfied" (PPD) for the measurement of physical and 
rated the sensation of thermal "thermal sensation vote" (TSV) through subjective evaluation, 
In addition, linear regression analysis was conducted between PMV and TSV with 
cooperatives temperature by using SPSS to know the relationship between both data. The 
measurements revealed that both the lobby not meet the standard and require some 
modifications in order to meet the standards recommended because in certain periods when 
the density of the buildings in the lobby FKM and FTK increased, environmental conditions 
become uncomfortable 

INTISARI 

 

 

Tujuan utama kajian ini adalah untuk menyiasat keadaan keselesaan termal di lobi Fakulti 

Kejuruteraan Mekanikal dan Fakulti Teknologi Kejuruteraan dan akan membandingkan 

dengan Malaysia Standard MS 1525:2014 dan ASHRAE 55.Antara pembolehubah yang 

terlibat adalah pembolehubah peribadi iaitu tahap berpakaian dan aktiviti yang dijalankan 

serta pembolehubah persekitaran iaitu suhu min radian, suhu purata, kelembapan udara 

dan kelajuan udara. Pengukuran fizikal telah dijalankan dengan penghuni dan tanpa 

penghuni keadaan. Soal selidik juga telah dijalankan sewaktu pengukuran dengan 

kehadiran penghuni bangunan bagi mengetahui tahap keselesaan termal penghuni 

bangunan dari hasil soal selidik. Hasil pengukuran juga akan dipecahkan kepada beberapa 

bahagian iaitu analisis pengukuran objektif, analisis pangukuran subjektif dan regresi 

linear diantara pengukuran objektif dan pengukuran subjektif. Analisis kajian ini termasuk 

Jangkaan Purata Undi “Predicted Mean Vote” (PMV) dan peratusan yang tidak berpuas 

hati yang dijangka “Predicted Percentage of Dissatisfied” (PPD) untuk ukuran fizikal dan 

undian sensasi termal “thermal sensation vote” (TSV) melalui penilaian subjektif. Selain 

itu, analisis regresi linear dalam dijalankan antara PMV dan TSV dengan suhu koperasi 

dengan menggunakan perisian SPSS untuk mengetahui hubungan antara kedua-dua data. 

Hasil dari pengukuran tersebut mendapati kedua-dua lobi kurang menepati piawaian dan 

memerlukan sedikit pengubahsuaian supaya menepati piawaian yang disyorkan kerana 

pada tempoh-tempoh tertentu apabila kepadatan pengguna bangunan di lobi FKM dan FTK 

meningkat, keadaan persekitaran menjadi kurang selesa.   

BAB 1 

 

PENGENALAN 

 

1.1  Latar belakang kajian 

 Kajian keselesaan termal kebiasaannya dilakukan di tempat di mana manusia tinggal. 

Ia lebih kepada analisis mengenai ruang peralihan dalam sesebuah bangunan, bergantung 

kepada tujuan kajian dijalankan. Maksud ruang peralihan untuk sesebuah bangunan ialah 

kawasan sempadan yang memisahkan persekitaran dalam bangunan dan persekitaran luar 

bangunan (Kwong et al. 2009a). Ruang peralihan juga terbahagi kepada dua situasi iaitu 

ruang yang terbuka kepada alam sekitar dan ruang yang tertutup seperti lobi, koridor, ruang 

legar dan lain-lain ruang yang berkaitan. Setiap ruang menunjukkan perbezaan bacaan suhu 

udara, min suhu radian, kelembapan, pakaian, pergerakan udara, dan lain-lain perkara yang 

berkaitan (Jamaludin et al. 2015).  

 Dalam kajian mengenai keselesaan termal, (Chun et al. 2004) mengkategorikan ruang 

kepada 3 jenis, yang pertama ruang peralihan yang berada dalam bangunan, seperti lobi hotel 

yang melibatkan pergerakan manusia di dalamnya. Kedua, kawasan terlindung yang 

dihubungkan dengan bangunan. Contohnya balkoni, arked dan lain-lain. Akhir sekali, ruang 

ataupun bilik yang berada di persekitaran luar dari bangunan, sebagai contoh stesen bas, 

pondok, dan sebagainya. Ketiga-tiga jenis ruang ini telah dikategorikan oleh  di dalam 

kajiannya. 

 Kajian berkenaan keselesaan termal telah banyak dijalankan sebelum ini. Ia bermula 

pada awal abad ke-20, kajian ini telah dimulakan oleh Cagge(Gagge & Fanger 2015) untuk 

menyelesaikan beberapa masalah di kawasan kerja dan untuk mengetahui punca berlakunya 

tekanan di tempat kerja sewaktu perang dunia ke-2. Selepas beberapa tempoh, berakhirnya 

perang dunia ke-2, Fanger(Gagge & Fanger 2015) dan beberapa penyelidik lain menyetujui 

kajian yang dijalankan oleh Cagge sebagai disiplin sebenar kajian mengenai keselesaan 

termal (Gagge & Fanger 2015).  

 Fizikal dalaman sesebuah bangunan juga menyumbang kepada keadaan atau 

persekitaran dalam bangunan. Perbezaan luas kawasan, struktur bangunan, bahan untuk 

pembinaan serta warna cat yang digunakan dalam bangunan juga dapat memberi kesan 

kepada keselesaan penghuni bangunan. Mengikut standard Malaysia MS 1525:2014 dan 

ASHRAE 55, suhu udara untuk persekitaran dalam bangunan adalah antara julat 23℃ hingga 

26℃. Dengan, kelembapan relatif adalah antara 50% hingga 70%. Maksud kelembapan 

relatif  ialah jumlah peratusan kelembapan wap air yang berada di udara. Untuk halaju udara 

mengikut piawaian ialah antara 0.15 m/s hingga 0.50 m/s. Kesemua piawaian ini telah 

dipersetujui oleh pelbagai pihak untuk keselesaan penghuni di dalam bangunan. 

 

1.2   Pernyataan Masalah 

 Kampus Teknologi yang terletak di Ayer Keroh mempunyai 2 bangunan fakulti iaitu 

Bangunan Fakulti Kejuruteraan Mekanikal dan Bangunan Fakulti Teknologi Kejuruteraan. 

Kedua-dua Bangunan ini menggunakan sistem  penghawa dingin untuk mengawal suhu di 

dalam bangunan. 

 Untuk Projek Sarjana Muda ini, lobi di luar bilik kuliah pada aras bawah telah dipilih 

sebagai kawasan kajian. Rajah 1.1 dan Rajah 1.2 merupakan kawasan yang dipilih untuk 

kajian kes projek. Pemilihan bangunan ini di buat kerana sudah terdapat aduan daripada 

pengguna berkenaan ketidakselesaan pada beberapa bahagian dalam bangunan,. Sebagai 

contoh, kawasan tumpuan pelajar seperti lobi di tingkat bawah  bersebelahan lif dan 

kedudukan tempat belajar agak dekat dengan cermin.  

 Suatu kajian wajar di buat untuk mengetahui persepsi penghuni merujuk kepada 

kawasan yang dipilih  dan juga menganalisis keadaan tahap keselesaan termal dan aliran 

udara di sekitar kawasan. Perbandingan tahap keselesaan  juga akan di buat antara lobi di 

bangunan FKM dan lobi bangunan FTK. 

 

 

 

  

 

 

 

 

  

 

 

 

 

 

 

 

 

 

Rajah 1.2 : Kawasan lobi di luar kelas pada 
aras bawah di bangunan FTK, UTeM. 

Rajah 1.1: Kawasan lobi di luar kelas pada 
aras bawah di bangunan FKM, UTeM. 


